
ᓴᓇᔭᒃᓴᖅ  

ᑕᓯᕐᔪᐊᑉ ᐃᓄᐃᑦ ᐊᒃᑐᖅᑕᐅᓂᕐᒧᑦ ᐱᕚᓪᓕᕈᑎᓄᑦ ᐊᖏᕈᑎᒧᑦ ᐱᓕᕆᔨ  

 

ᑐᑭᒧᐊᒃᑕᐅᓗᓂ ᐊᑖᒍᑦ ᑐᑭᒧᐊᒃᑎᑦᑎᔨᒧᑦ, ᐸᕐᓇᐃᓂᖅ ᐊᒻᒪ ᐊᑐᓕᖅᑎᑦᑎᓂᕐᒧᑦ ᑕᓯᕐᔪᐊᑉ ᐃᓄᐃᑦ ᐊᒃᑐᖅᑕᐅᓂᕐᒧᑦ ᐱᕚᓪᓕᕈᑎᒃᓴᓄᑦ 

ᐊᖏᕈᑎᖓᓂᒃ ᐱᓕᕆᔨ, ᓯᕗᒻᒧᐊᒃᐸᓪᓕᐊᓗᓂᐅᒃ ᓄᓇᓕᖕᓄᑦ−ᑐᕌᖓᑎᑕᐅᔪᖅ ᐊᑐᓕᖅᑎᑕᐅᓗᒍ ᐃᓄᐃᑦ ᐊᒃᑐᖅᑕᐅᓂᕐᒧᑦ ᐱᕚᓪᓕᕈᑎᓄᑦ 

ᐊᖏᕈᑎᖓᓂᒃ ᐋᒡᓃᑰ ᐄᒍᓪ ᐅᔭᕋᖕᓂᐊᕐᕕᖓᓄᑦ. ᑖᖕᓇ ᐃᓂ ᐱᒻᒪᕆᐅᔪᒥᒃ ᐊᑑᑎᖃᖅᑐᖅ ᓴᙱᒃᑎᑦᑎᔾᔪᑕᐅᓗᓂ ᐱᓕᕆᖃᑎᒌᖕᓂᕐᒧᑦ 

ᐊᑯᓐᓂᖓᓂᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᐊᒃᑐᖅᑕᐅᓯᒪᔪᑦ ᓄᓇᓖᑦ, ᐱᓕᕆᐊᕐᒧᑦ ᐱᓕᕆᖃᑎᒋᔭᐅᔪᑦ, ᐊᒻᒪ ᐸᐸᑦᑎᔨᐅᖃᑎᒌᒃᑐᓄᑦ ᑕᐃᒫᒃ 

ᐃᓄᐃᑦ ᐱᔫᒥᒋᔭᖏᑦ ᕿᑎᐊᓃᑎᑕᐅᖏᓐᓇᐅᔭᕐᓗᓂ ᑕᐃᒪᙵᓂ ᐊᐅᓚᓂᖃᖅᑎᓪᓗᒍ.  

ᑲᒪᒋᔭᒃᓴᑦ ᐊᒻᒪ ᐱᓕᕆᐊᕆᔭᒃᓴᑦ  

ᑕᓯᕐᔪᐊᑉ ᐃᓄᐃᑦ ᐊᒃᑐᖅᑕᐅᓂᕐᒧᑦ ᐱᕚᓪᓕᕈᑎᒃᓴᓄᑦ ᐊᖏᕈᑎᖓᓂᒃ ᐱᓕᕆᔨ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᑭᒡᒐᖅᑐᐃᔨᐅᔪᖅ ᐱᓕᕆᕝᕕᒥ 

ᖁᑦᑎᖕᓂᓕᖕᒥᒃ ᑕᐃᒫᒃ ᑕᓯᕐᔪᐊᑉ ᐃᓄᐃᑦ ᐊᒃᑐᖅᑕᐅᓂᕐᒧᑦ ᐱᕚᓪᓕᕈᑎᒃᓴᓄᑦ ᐊᖏᕈᑎᖓᑦ ᐊᑐᓕᖅᑎᑕᐅᑦᑎᐊᕋᓗᐊᕐᒪᖔᑦ. ᑕᓯᕐᔪᐊᑉ ᐃᓄᐃᑦ 

ᐊᒃᑐᖅᑕᐅᓂᕐᒧᑦ ᐱᕚᓪᓕᕈᑎᒃᓴᓄᑦ ᐊᖏᕈᑎᖓᓂᒃ ᐱᓕᕆᔨ ᓂᕆᐅᒋᔭᐅᔪᖅ ᑲᑎᖅᓱᐃᔪᓐᓇᕐᓗᓂ ᐱᓕᕆᖃᑎᒋᔭᒃᓴᓂᒃ ᐊᒻᒪ ᐱᓕᕆᐊᕆᔭᖃᕐᓗᑎᒃ 

ᒪᓕᒡᓗᒋᑦ ᑕᐃᑲᓂ ᐃᓂᒥ ᐱᓕᕆᖃᑎᒌᒃᑐᑦ ᒪᓕᖃᑦᑕᖅᑕᖏᓐᓂᒃ; ᐅᖃᐅᔾᔪᐃᓗᓂ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓂ ᐊᑐᓕᖅᑎᑦᑎᓂᕐᒧᑦ 

ᑕᓯᕐᔪᐊᑉ ᐃᓄᐃᑦ ᐊᒃᑐᖅᑕᐅᓂᕐᒧᑦ ᐱᕚᓪᓕᕈᑎᓄᑦ ᐊᖏᕈᑎᖓᓂᒃ; ᑐᓴᐅᒪᑎᑦᑎᔨᐅᕙᒡᓗᓂ ᐊᒻᒪ ᐱᓕᕆᖃᑎᖃᕐᓗᓂ ᐋᒡᓃᑰ ᐄᒍᓪ ᐅᔭᕋᖕᓂᐊᖅᑎᑦ 

ᐃᓄᐃᑦ ᐊᒃᑐᖅᑕᐅᓂᕐᒧᑦ ᐱᕚᓪᓕᕈᑎᓄᑦ ᐊᖏᕈᑎᖓᓂᒃ ᓴᓇᔨᖏᓐᓂᒃ; ᑎᑭᐅᑎᕙᒡᓗᓂ ᐱᓕᕆᐊᑉ ᐊᑐᕆᐊᖃᖅᑎᑕᐅᔪᓂᒃ ᑐᓂᓯᓗᓂ ᐱᐅᓂᖅᐹᓂᒃ 

ᐋᖅᑮᒍᑎᒃᓴᓂᒃ, ᑭᖑᕙᙱᓪᓗᓂ ᐊᒻᒪ ᑮᓇᐅᔭᑦ ᐊᑐᖅᑕᐅᔪᒃᓴᑦ ᐅᖓᑖᓅᕈᔾᔨᙱᓪᓗᓂ; ᐊᑐᐃᓐᓇᐅᑎᑦᑎᕙᒡᓗᓂ ᐅᓂᒃᑳᓂᒃ ᐊᒻᒪ ᐊᑐᓕᖁᔨᓂᕐᒥᒃ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᐅᓚᑦᑎᔨᖏᓐᓄᑦ ᐊᒻᒪ ᐊᔾᔨᒌᙱᑦᑑᑎᓄᑦ ᑲᑎᒪᔨᕋᓛᓄᑦ ᐊᐅᓚᑕᐅᓂᖃᖅᑐᓄᑦ ᑕᓯᕐᔪᐊᑉ ᐃᓄᐃᑦ 

ᐊᒃᑐᖅᑕᐅᓂᕐᒧᑦ ᐱᕚᓪᓕᕈᑎᒃᓴᓄᑦ ᐊᖏᕈᑎᖓᓂᒃ ᑕᐃᒪᐃᑦᑕᕆᐊᖃᕈᓂ.  

ᖃᐅᔨᒪᓂᖅ, ᐱᔭᕆᐅᖅᓯᒪᓃᑦ ᐊᒻᒪ ᐊᔪᙱᓐᓂᕆᔭᐅᔪᑦ  

• ᖃᐅᔨᒪᓂᖃᕐᓂᖅ ᓄᓇᕗᑖᕐᓂᕐᒧᑦ ᐊᖏᕈᑎᖓᓂᒃ;  

• ᖃᐅᔨᒪᓂᖃᕐᓂᖅ ᐱᓕᕆᐊᑉ ᐸᕐᓇᐅᑎᒋᕙᒃᑕᖏᓐᓂᒃ;  

• ᖃᐅᔨᒪᓂᖃᕐᓂᖅ ᐃᓄᐃᑦ ᐃᓅᓯᓕᕆᔾᔪᑎᖏᓐᓂᒃ ᐊᓐᓂᕐᓇᖅᑑᑎᒋᔭᖏᓐᓂᒃ, ᐊᒻᒪ ᐱᓕᕆᓯᒪᓂᑰᓗᓂ 

ᐊᔾᔨᒌᙱᑦᑑᑎᓂᒃ−ᐅᕕᓂᖃᖃᑎᒌᙱᑦᑐᓂᒃ;  

• ᐃᓗᓕᖅᑯᖅᑐᔪᒥᒃ ᖃᐅᔨᒪᓂᖃᕐᓗᓂ ᖃᕆᑕᐅᔭᒃᑯᑦ ᑎᑎᖅᑭᕆᔾᔪᑎᖏᓐᓂᒃ, ᓈᓴᐅᓯᕆᔾᔪᑎᖏᓐᓂᒃ, ᓴᖅᑭᔮᖅᑎᑦᑎᔾᔪᑎᖏᓐᓂᒃ ᑕᐃᒪᐃᑦᑐᕈᓘᔭᕐᓂᒃ  

• ᐅᔾᔨᕈᓱᒍᓐᓇᑦᑎᐊᕐᓗᓂ ᓱᓇᓂᒃ;  

• ᐅᖃᕈᓐᓇᑦᑎᐊᕐᓗᓂ ᐊᒻᒪ ᑎᑎᖅᑭᕆᔪᓐᓇᑦᑎᐊᕐᓗᓂ ᑐᓴᐅᒪᑎᑦᑎᓂᕐᒧᑦ ᐱᔭᕆᐅᖅᓯᒪᓗᓂ;  

• ᑕᑯᒃᓴᐅᑎᑦᑎᔪᓐᓇᕐᓗᓂ ᐱᓕᕆᔪᓐᓇᕐᓂᕐᒥᒃ ᐊᒃᓱᕈᕐᓇᖅᑐᒥᒃ;  

• ᑕᑯᒃᓴᐅᑦᑎᔪᓐᓇᕐᓗᓂ ᓴᙱᔪᒥᒃ ᐋᖅᑭᐅᒪᑎᑦᑎᔪᓐᓇᕐᓂᕐᒥᒃ ᐊᒻᒪ ᐱᕕᖃᑦᑎᐊᖅᑐᒥᒃ ᐊᐅᓚᑦᑎᔪᓐᓇᕐᓗᓂ;  

• ᑕᑯᒃᓴᐅᑎᑦᑎᔪᓐᓇᑦᑎᐊᕐᓗᓂ ᐅᖃᕈᓐᓇᑦᑎᐊᕐᓂᕐᒥᒃ ᐊᒻᒪ ᑎᑎᖅᑭᕆᔪᓐᓇᕐᓂᕐᒥᒃ;  

• ᐅᓂᒃᑳᓕᐅᕈᓐᓇᑦᑎᐊᕐᓗᓂ ᑎᑎᕋᖅᓯᒪᔪᓂᒃ ᐱᑕᖃᕆᐊᖃᖅᑐᖅ;  

• ᑭᖑᕙᖃᑦᑕᙱᓪᓗᓂ;  

• ᐱᓕᕆᔪᓐᓇᕐᓗᓂ ᓱᑲᔪᒥᒃ−ᐱᓕᕆᕝᕕᖕᒥ ᑐᓗᕈᑎᕙᒃᑐᓄᑦ ᓯᕗᓪᓕᐅᔾᔭᐅᔪᒪᔪᓂᒃ ᐊᒻᒪ ᖃᐅᔨᓴᖅᑕᐅᖏᓐᓇᐅᔭᕆᐊᖃᕐᓇᓂ;  

• ᑕᑯᒃᓴᐅᑎᑦᑎᓗᓂ ᐱᓕᕆᔪᓐᓇᑦᑎᐊᕐᓗᓂ ᐊᑑᑎᖃᑦᑎᐊᖅᑐᒥᒃ ᐊᔾᔨᒌᖏᑦᑑᑎᓂᒃ ᐃᓄᖕᓂ ᐱᓕᕆᓂᐊᕐᓗᓂ.  

ᑕᒪᐃᑎᒍᑦ, ᓇᓗᓇᐃᒃᑯᑕᖅᑖᖅᓯᒪᓗᓂ ᐃᓄᖕᓅᖓᔪᓂᒃ ᐃᓕᓐᓂᐊᕐᓂᕐᒥᒃ, ᐃᓄᓕᕆᓂᕐᒧᑦ ᖃᐅᔨᓴᖅᑐᓕᕆᓂᕐᒥᒃ ᐅᕝᕙᓘᓐᓃᑦ ᐊᒃᑐᐊᓂᖃᖅᑐᓂᒃ 

ᑕᐃᒪᐃᑦᑐᒥᒃ ᐃᓚᓕᐅᑎᓗᒍ ᒪᕐᕉᖕᓂᒃ ᐅᑭᐅᓂᒃ ᐊᑐᖅᓯᒪᓂᑰᓗᓂ ᐊᐅᓚᑦᑎᓂᕐᒥᒃ ᐱᓕᕆᐊᓂᒃ ᐅᕝᕙᓘᓐᓃᑦ ᐊᑐᓕᖅᑎᑦᑎᓂᕐᒧᑦ ᐊᖏᕈᑎᓂᒃ. 

ᐊᑯᑉᓕᖅᓯᒪᓗᒋᑦ ᑐᕌᖓᓪᓗᐊᖅᑐᓄᑦ ᐃᓕᓐᓂᐊᕐᓂᕐᒥᒃ ᐊᒻᒪ ᐊᒃᑐᐊᓂᖃᖅᑐᓂᒃ ᐊᑐᖅᓯᒪᓂᑰᓗᓂ ᐃᓱᒪᒃᓴᖅᓯᐅᕈᑕᐅᔪᓐᓇᕐᒥᔪᑦ. ᓈᒻᒪᒋᔭᐅᔪᒥᒃ 

ᐱᕋᔭᒃᓯᒪᙱᒃᑲᓗᐊᕐᒪᖔᖅᐱᑦ ᖃᐅᔨᓴᕈᑎᖃᕆᐊᖃᕐᓂᐊᖅᑐᖅ ᐊᒻᒪ ᐅᓗᕆᐊᓇᖅᑐᓕᕆᔾᔪᑎᒃᑯᑦ ᖃᐅᔨᓴᖅᑕᐅᓗᓂᓗ.  

ᑮᓇᐅᔭᓕᐊᖅ ᐱᒋᐊᕐᓂᐊᖅᑐᖅ $88,699.00 ᐃᓚᒃᑲᓐᓂᕐᓗᒍ $31,626.10 ᐊᕐᕌᒍᑕᒫᑦ, ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐊᒻᒪ ᐃᒡᓗᒧᑦ 

ᐊᑭᓕᖅᑐᐃᔾᔪᑎᒥᒃ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᑐᐃᓐᓇᐅᑎᑦᑎᕙᒃᐳᑦ ᐱᔫᒥᓇᖅᑐᓂᒃ ᐱᕚᓪᓕᕈᑎᒃᓴᓂᒃ ᐃᓚᒋᖃᑕᐅᑉᓗᒍ ᓴᓇᔨᐅᑉ 

ᑲᑎᖅᓱᐃᔾᔪᑎᒃᓴᒥᒃ ᐃᓱᓕᑎᓪᓗᒋᑦ ᓴᓇᔨᐅᓂᕐᒧᑦ, ᓇᓪᓕᐅᒃᑯᒫᖅᓯᐅᑎ ᐊᒻᒪ ᕼᐋᓚᑏᕈᑎᒃᓴᒧᑦ ᐃᑲᔫᑎᒃᓴᒥᒃ. ᑖᖕᓇ ᐃᓂ ᑲᖏᖅᖠᓂᕐᒦᑦᑐᖅ, ᓄᓇᕗᒥ 

ᐊᒻᒪ ᐃᒡᓗᕐᔪᐊᖃᖅᑎᑦᑎᓂᐊᙱᑦᑐᑦ.  

   

ᐊᑎᖃᖅᑐᑦ ᓄᓇᕗᑖᕐᓂᕐᒧᑦ ᐊᖏᕈᑎᖓᓂᒃ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᐊᒻᒪ ᓯᕗᓪᓕᐅᔾᔭᐅᓂᖃᕐᓗᑎᒃ. 

ᐅᑯᐊᕐᕕᒃᓴᖅ: ᓴᒡᒐᕈᑦ 10, 2026, 11:59-ᒥ ᐅᓐᓄᐊᒃᑯᑦ ᑭᕙᓪᓕᐅᑉ ᖃᐅᔨᓴᐅᑎᖓᑦ ᒪᓕᒡᓗᒍ  

ᐊᑏ ᓇᒃᓯᐅᑎᒍᒃ ᓴᓇᕝᕕᒋᕙᓚᐅᑕᑎᑦ ᓇᓗᓇᐃᖅᓯᒪᓗᑎᒃ ᐊᓕᓚᔪᕐᒥ ᓴᓇᔪᓕᕆᔨᒃᑯᓐᓄᑦ  

ᖃᕆᑕᐅᔭᒃᑯᑯᑦ /: kivia@kivalliqinuit.ca |ᐅᖃᓘᑎ: ᐊᑭᖃᙱᑦᑐᖅ: 1-800-220-6581 ᐅᕝᕙᓘᓐᓃᑦ 867-645-5765 

